
| nderuari z. Qelaj,
Uroj gé kjo letér té ju gjejé miré.

MEé lejoni té ju informoj se Instituti i Kosovés pér Drejtési (IKD) mé 22 dhjetor 2022 ka
publikuar analizén “Pagat né Sektorin Publik”, té cilén analizé e gjeni té bashkangjitur. Objekt
I késaj analize éshté Ligji Nr.08/L-196 pér Paga né Sektorin Publik (Tutje: Ligji), i cili éshté
miratuar nga Kuvendi i Republikés sé Kosovés dhe éshté shpallur né Gazetén Zyrtare me 5
Janar 2023. Kjo analizé, i éshté dérguar deputetéve té Kuvendit té Republikés sé Kosovés para
miratimit té Ligjit, por se sugjerimet nuk jané marré parasysh. Késhtu, pérkundér faktit se kjo
analizé i referohet “Projektligjit”, gjetjet e sé njéjtés jané relevante pér Ligjin Nr.08/L-196 pér
Pagat né Sektorin Publik, pér té cilin kérkohet hetimi dhe procedimi pér vlerésim té
kushtetutshmérisé né Gjykatén Kushtetuese.

Né kété analizé, gjetjet e IKD tregojné pér probleme serioze kushtetuese té Ligji Nr.08/L-196
pér Paga né Sektorin Publik.

IKD ka gjetur se Ligji cenon siguriné juridike t& népunésve té sektorit publik, duke mos
pércaktuar vlerén monetare té koeficientéve. Sa i pérket uljes sé pagave, Ligji ka pércaktuar
rregulla adekuate pér mbrojtjen e népunésve nga ulja e pagave. Por, IKD ka gjetur se Ligji i
mbroné kéto rregulla vetém pér té ardhmen, por se nuk i aplikon pér té kaluarén. Kjo pasi Ligji
né fjalé nuk ka njé zgjidhje adekuate né raport me népunésit e sektorit publik té cilét ndikohen
negativisht nga ky Ligj.

Ndonése ky Ligj nuk ka pércaktuar vlerén monetare té koeficientit, nga fryma e pérgjithshme
e tij (si psh. pércaktimi i dispozitave mbi shtesén transitore) dhe nga disa prej raportimeve,
shihet njé tendencé pér uljen e pagave té gjyqgtaréve dhe prokuroréve. Me kété rast, IKD térheq
vémendjen se ulja e pagave té gjyqtaréve dhe prokuroréve né kété situaté éshté né kundérshtim
me kérkesat gé rrjedhin nga Aktgjykimi nr. KO219/19 dhe né kundérshtim me opinionet e



Komisionit té Venecias, té cilat kané krijuar tashmé praktiké dhe standard ndérkombétar, né
raport me pagat né sistemin gjyqgésor dhe prokurorial.

Né disa raste té tjera, IKD ka gjetur se Ligji né fjalé pérmban dispozita té cilat paragesin trajtim
té pabarabarté té népunésve té sektorit publik, aspekt ky gé paraget shkelje té nenit 24 té
Kushtetutés sé Republikés sé Kosovés. Po ashtu, IKD ka gjetur se Ligji pérmban dispozita té
cilat cenojné pavarésiné funksionale té sistemit té drejtésisé, i cili cenim paraget shkelje té
Kushtetutés sé Republikés sé Kosovés.

Me géllim té mbrojtjes sé kushtetutshmérisé dhe té drejtave dhe lirive themelore té qytetaréve,
reagimi i Avokatit té Popullit né kété situaté éshté i domosdoshém. Pérmes késaj letre, IKD
kérkon nga Avokati i Popullit gé ta trajtojé kété céshtje dhe né pérputhje me kompetencat
kushtetuese dhe ligjore té iniciojé Ligjin Nr.08/L-196 pér Pagat né Sektorin Publik pér vlerésim
né Gjykatén Kushtetuese.

Krahas késaj shkrese, ju lutem gjeni bashkangjitur edhe analizén ¢ IKD “Pagat né Sektorin
Publik”. Mbetemi né dispozicionin tuaj nése gjaté fazés sé trajtimit té késaj céshtje keni nevojé
pér té dnéna shtese.

